
   Иртнипеле Пуласлăх çыхăнаççĕ

Эпир курман асамлă çиппеле.

Вĕсем хăй евĕр шупăр тăхăнаççĕ, —

Вĕсен тĕсне те пирĕн пĕлмелле.



Иртни савать хура тĕсе çеç темшĕн;

Пуласлăх туслă çутă тĕспеле,

Вăл тăрăшать пулас çапла илемшĕн,

Туслашаймасть пачах Иртнипеле.



Иртнипеле Пуласлăх туслашаймĕç,

Çунат хушать Пуласлăх çынсене.

Иртни çинчен иртсен усал калаймĕç,

Çапах та вăл усать çав çын пуçне.



Иртнипеле Пуласлăх Икĕ курăм,

Вĕсен, ав, тĕсĕсем те тĕрлĕрен.

Улăштарас тесе эп тем те турăм

Иртни хура тĕсне хам пĕлменрен.



Анчах хура тĕсне улăштармарĕ

Иртни çаплах хура тĕспе юлса.

Пуласлăх та нимех те каламарĕ

Эп аппаланнинчен ялан кулса.



Иртнипеле Пуласлăх çыхăнаççĕ

Эпир курман асамлă çиппеле.

Хăйсен тумне вĕсем улăштармаççĕ

Эпир пит йăлăнса ыйтнипеле.

